
’S e an Rianadair Dàta airson an fhiosrachaidh a thathar a’ cruinneachadh: Sabhal Mòr Ostaig, Teanga, 
An t-Eilean Sgitheanach, IV44 8RQ. Fòn: 01471 888 000. 
 
A thaobh cheistean no dhraghan sam bith a th’ agaibh mu mar a thathar a’ cleachdadh ur dàta 
pearsanta, faodaidh sibh fios a chur chun an Rianaire Dìon Dàta aig gdpr@smo.uhi.ac.uk no chun an 
Oifigeir Dìon Dàta aig dataprotectionofficer@uhi.ac.uk. 
 
Tha an aithris seo air prìobhaideachd a’ buntainn ris na leanas:   

Iarrtasan gus pàirt a ghabhail sa Phrògram Tionnsgaineachd Ghàidhlig –Tòisich 
Sa phròiseas seo bidh sibh a’ cur fiosrachadh a-steach mar thaic dhan iarrtas agaibh airson a’ Phrògraim 
Tionnsgaineachd Ghàidhlig – Tòisich. 

 
Cleachdar am fiosrachadh agaibh airson nan adhbharan seo: 
 

Adhbhar 1: 
Pròiseas nan 
iarrtasan 

Gus cuideachadh le bhith a’ dèanamh taghadh agus gus àiteachan a chlàradh sa 
phrògram airson luchd-iarrtais soirbheachail. 

Adhbhar 2:  
Dearbhachd 
càileachd is a’ 
toirt piseach air 
càileachd  

Tha aig Sabhal Mòr Ostaig ri cumail ri inbhean àrda a thaobh foghlaim is 
sheirbheisean oileanach, agus tha iad daonnan a’ sireadh chothroman gus piseach 
a thoirt air na seirbheisean aca. Gus sin a dhèanamh, dh’fhaodadh gun cleachd 
Sabhal Mòr Ostaig dàta pearsanta no gun sgaoil iad ceisteachan gus measadh a 
dhèanamh air ìrean càileachd agus beachdan no fiosrachadh a thrusadh a 
chuidicheas iad gus na seirbheisean aca a leasachadh. 

Adhbhar 3: 
Sgrùdadh is 
aithisgean air 
co-ionannachd 
 

Gus taic a chumail ri, piseach a thoirt air agus sgrùdadh a dhèanamh air co-
ionannachd chothroman agus co-ionannachd a thaobh mar a thèid dèiligeadh ri 
daoine. A’ gabhail cheumannan gus taic a chumail ri is sgrùdadh a dhèanamh air 
co-ionannachd a rèir cumhachan Achd na Co-ionannachd 2010. Ag ullachadh is a’ 
dèanamh measadh air aithisgean sam bith a bhios a dhìth a thaobh an dleastanais 
sin. An lùib seo bithear a’ cleachdadh fiosrachadh sam bith a bheir sibh seachad, 
co-cheangailte ri sgrùdaidhean air co-ionannachd, nuair a bhios sibh a’ cur iarrtas 
a-steach agus a’ gabhail pàirt sa phrògram. 

Adhbhar 4: 
Toraidhean is 
staitistearachd 

Adhbharan rianachd eile, leithid stiùireadh a’ ghnothachais agus adhbharan 
leasachaidh. Cuideachd, a’ cruthachadh is a’ cur a-steach toraidhean staitistigeil gu 
buidhnean air an taobh a-muigh leithid Inspirient agus Riaghaltas na h-Alba. 

Adhbhar 5: 
Eisimpleirean 
bhon Phrògram  

A’ co-phàirteachadh fiosrachadh mun ùine agaibh agus mu mar a thèid dhuibh sa 
phrògram, mar eisimpleir dhen phrògram do ar luchd-compàirt sa phrògram a’ 
gabhail a-steach luchd-maoineachaidh. An lùib seo, bithear a’ foillseachadh an dàta 
phearsanta agaibh ann an àiteachan poblach, leithid air làraich-lìn agus sna 
meadhanan sòisealta. 

 
 
’S e ar n-adhbharan laghail gus an dàta a chleachdadh: 
 

Airson nan adhbharan 
seo:  

Adhbhar 1:  Pròiseas nan iarrtasan  Adhbhar 2: Dearbhachd càileachd is a’ 
toirt piseach air càileachd  Adhbhar 4: Toraidhean is staitistearachd 

mailto:gdpr@smo.uhi.ac.uk
mailto:dataprotectionofficer@uhi.ac.uk.


Fiosrachadh mu Phrìobhaideachd – Iarrtasan airson 
Tòisich 
 

 

   

 

’S e ar n-adhbhar laghail gus an dàta a chleachdadh: Feumar a chleachdadh gus cùmhnant a chur an sàs 
còmhla ribh no gus ceumannan a ghabhail, nuair a dh’iarras sibh oirnn, mus tèid leithid a chùmhnant 
aontachadh. Sin an cùmhnant eadar Sabhal Mòr Ostaig, ar luchd-compàirt agus com-pàirtichean a’ 
phrògraim gus bathar/toraidhean agus/no seirbheisean a thoirt seachad. 

 
 

Airson nan adhbharan 
seo: 

Adhbhar 2: Dearbhachd càileachd is a’ toirt piseach air càileachd Adhbhar 
3: Sgrùdadh is aithisgean air co-ionannachd Adhbhar 4: Toraidhean is 
staitistearachd 

’S e ar n-adhbhar laghail gus an dàta a chleachdadh: Feumar a chleachdadh gus dleastanasan laghail a 
choileanadh. ’S iad na dleastanasan laghail sin: dleastanasan ionmhasail, an dleastanas gus dàta 
staitistearachd is aithisgean a thoirt seachad gus dearbhadh do dhiofar bhuidhnean gu bheil Sabhal Mòr 
Ostaig a’ cumail ri inbhean acadaimigeach agus gu bheil maoineachadh gu leòr againn agus gu bheil sinn 
a’ coileanadh nan dleastanasan againn. Cleachdar dàta gus sgrùdadh a dhèanamh air is piseach a thoirt 
air co-ionannachd chothroman is air mar a gheibhear cothrom co-ionann air nithean, agus an lùib sin 
nithear aithris air an obair sin, mar a dh’fheumar fo Achd na Co-ionannachd 2010. ’S dòcha gun cuir 
Sabhal Mòr Ostaig ceisteachain thugaibh no gun cleachd sinn an dàta agaibh airson dearbhachd 
càileachd agus airson adhbharan leasachaidh, a rèir nan dleastanasan laghail againn gus ìrean na h-
obrach is nan seirbheisean againn do dh’oileanaich is dhan choimhearsnachd a ghleidheadh is a 
leasachadh. 

 
 

Airson nan adhbharan 
seo:  

Adhbhar 2 Dearbhachd càileachd is a’ toirt piseach air càileachd Adhbhar 4: 
Toraidhean is staitistearachd 

’S e ar n-adhbhar laghail gus an dàta a chleachdadh: Feumar a chleachdadh gus obair a dhèanamh a 
chum leas a’ phobaill no leis an ùghdarras oifigeil a th’ againn. ’S e sin, an obair phoblach a nì Sabhal Mòr 
Ostaig mar ionad foghlaim. ’S dòcha gun cuir Sabhal Mòr Ostaig ceisteachain thugaibh no gun cleachd 
sinn an dàta agaibh airson dearbhachd càileachd agus airson adhbharan leasachaidh, mar phàirt dhen 
obair phoblaich againn gus ìrean na h-obrach is nan seirbheisean againn, do dh’oileanaich is dhan 
choimhearsnachd, a ghleidheadh is a leasachadh. 

 
 

Airson nan adhbharan 
seo: 

Adhbhar 5: Eisimpleirean bhon Phrògram 

’S e ar n-adhbhar laghail gus an dàta a chleachdadh: Gun tug sibh cead dhuinn gus an dàta agaibh a 
chleachdadh. 
 
Seach gun tug sibh ur cead dhuinn gus an dàta agaibh a chleachdadh, tha a’ chòir agaibh gus an cead 
agaibh a tharraing aig àm sam bith. Ma tha sibh airson ur cead a tharraing, cuiribh post-d gu 
gdpr@smo.uhi.ac.uk.  
Cuimhnichibh, ge-tà, le cuid de na h-adhbharan cleachdaidh gum bithear a’ foillseachadh ur dàta 
pearsanta gu poblach agus cha bhi e daonnan na chomas dhuinn cur às dhan dàta a chaidh 
fhoillseachadh aon uair ’s gu bheil e foillsichte, no stad a chur air foillseachadh ma thathar ag obair gus 
stuthan fhoillseachadh. Mar eisimpleir, ma thèid ur dàta a chlò-bhualadh, dh’fhaodadh nach bi e 

comasach dha Sabhal Mòr Ostaig no ar luchd-compàirt sa phrògram cur às dha na stuthan a chaidh 
fhoillseachadh no an dàta agaibh a thoirt a-mach às an raon phoblach. 
Mar an ceudna, ma chaidh ur dàta fhoillseachadh air làrach-lìn, dh’fhaodadh gun cruinnich agus gun ath-
chleachd daoine an dàta sin agus cha bhi smachd aig luchd-compàirt a’ phrògraim Tòisich air sin. Tha 
barrachd eisimpleirean ann na an fheadhainn seo. Mar sin, leughaibh am fiosrachadh seo mu 
phrìobhaideachd gu faiceallach mus toir sibh cead dhuinn. 

 
 
Tha an dàta a bhios sinn a’ cleachdadh a’ gabhail a-steach dàta de sheòrsa sònraichte 
(dìomhair). Bidh sinn a’ cleachdadh dàta dìomhair fo na cumhachan laghail agus airson 
nan adhbharan laghail a leanas: 

Adhbhar 3: Sgrùdadh is aithisgean air co-ionannachd 
Bidh Sabhal Mòr Ostaig a’ cleachdadh dàta de sheòrsa sònraichte nuair a bhios iad ga thoirt do 
Inspirent agus Riaghaltas na h-Alba nuair a dh’fheumas iad. Bithear ga thoirt seachad mar seo air an 
stèidh gum feumar air adhbharan co-cheangailte ri leas poblach susbainteach, ’s iad sin: a’ 
comharrachadh agus a' dèanamh sgrùdadh gu cunbhalach air co-ionannachd chothroman agus co-
ionannachd a thaobh mar a thèid dèiligeadh ri daoine agus ga chomharrachadh nuair nach eil leithid a 
cho-ionannachd ann. 

 
Mura toireadh sibh fiosrachadh pearsanta seachad a tha a dhìth oirnn sa phròiseas 
chlàraidh, seo na thachradh: ’S dòcha nach b’ urrainn dha Sabhal Mòr Ostaig dèiligeadh 
ris an iarrtas agaibh airson a’ phrògraim. Dh’fhaodadh an uair sin nach b’ urrainn dha 
Sabhal Mòr Ostaig àite a thoirt dhuibh air a’ phrògram. 

 
Thèid, no ’s dòcha gun tèid, ur dàta a cho-phàirteachadh leis an luchd-fhaotainn no na seòrsaichean 
luchd-faotainn a leanas: Thathar a' lìbhrigeadh a' phrògraim Tòisich ann an com-pàirt ri Elevator is 
Lasair. 

• Elevator mar bhuidhinn chom-pàirtich sa phrògram 

• Lasair, a’ toirt taic dhan phrògram ann an Gàidhlig 

• Riaghaltas na h-Alba  

• Inspirent a tha a’ stiùireadh mar a thèid maoineachadh a thoirt seachad às leth Riaghaltas na 
h-Alba  

 
 
Cumar an dàta agaibh airson na h-ùine a leanas:  
Cha chùm Sabhal Mor Ostaig, Elevator agus Lasair an dàta agaibh nas fhaide na 3 mìosan às dèidh dhan 
phrògram tighinn gu crìch. 
 
A’ cur dàta gu dùthchannan eile 
Fo GDPR na Rìoghachd Aonaichte, tha riaghailtean cuingealachaidh ann a thaobh a bhith a’ cur dàta 
pearsanta gu dùthchannan taobh a-muigh na RA, no gu buidhnean eadar-nàiseanta. Tha na riaghailtean 
seo ann seach nach bi dàta a’ tighinn fo riaghailtean GDPR na RA tuilleadh aon uair ’s gun cuirear gu 
dùthaich eile e agus caillidh tu na modhan-dìona coitcheann (modhan-dìona is còraichean) a gheibhear 

fo GDPR na RA aon uair ’s gun tèid an dàta agaibh a chur gu dùthaich eile. Aon uair ’s gun tèid dàta a 
thoirt seachad mar seo, dh’fhaodadh gun tig e fo laghan dìon dàta na dùthcha chun an tèid a chur – no 
dh’fhaodadh nach bi e a’ tighinn fo laghan dìon dàta sam bith mura h-eil leithid a laghan aig an dùthaich 
chun an tèid a chur. 
 
Tha Sabhal Mòr Ostaig no luchd-compàirt ann an Tòisich an dùil an dàta agaibh a cho-phàirteachadh le 
cuid a sheirbheisean thall thairis, leithid mheadhanan sòisealta, agus an dàta agaibh fhoillseachadh ann 
an dòighean eile. Aon uair ’s gun tèid an dàta agaibh fhoillseachadh gu poblach, tha e glè dhoirbh, no gu 
tric do-dhèanta, an dàta fhaighinn air ais agus/no a chumail fo rian. 
 
 
Seo na còraichean a th’ aig na daoine ris am buin an dàta:   
  
• A’ chòir gus cothrom fhaighinn air an dàta phearsanta agaibh  
• A’ chòir gus a cheartachadh ma tha mearachdan san dàta phearsanta a th’ againn mur deidhinn  
• A’ chòir gus mar a chleachdar an dàta pearsanta agaibh a chuingealachadh  
  
Tha na còraichean a leanas agaibh dìreach ann an cuid a shuidheachaidhean:  
  
• A’ chòir gus an cead agaibh a tharraing a thaobh a bhith a’ cleachdadh an dàta phearsanta agaibh nuair 
a tha sinn a’ cleachdadh an dàta phearsanta agaibh air an stèidh laghail, gun d’ fhuair sinn ur cead  
• A’ chòir gus cur an aghaidh mar a tha sinn a’ cleachdadh an dàta phearsanta agaibh  
• A’ chòir gus iarraidh oirnn an dàta pearsanta agaibh a dhubhadh às  
• A’ chòir air dàta a bhios so-ghiùlan  
  
Cuideachd, tha a’ chòir agaibh gus gearan a chur gu Sabhal Mòr Ostaig no Oifis Coimiseanair an 
Fhiosrachaidh mu mar a chaidh an dàta pearsanta agaibh a chleachdadh no a làimhseachadh. 
Gus gearan a chur gu Sabhal Mòr Ostaig, cuiribh post-d gu gdpr@smo.uhi.ac.uk.  
Tha Oifis Coimiseanair an Fhiosrachaidh na ùghdarras neo-eisimeileach airson na RA a chaidh a 
stèidheachadh gus còraichean fiosrachaidh dhaoine a dhìon a chum maith a’ phobaill. Seo an làrach-lìn 
aca www.ico.org.uk. 

